
RHOWCH GYNNIG AR GODIO

Profwch eich sgiliau codio datganiadau canlyniadau dysgu gan ddefnyddio’r pum Canlyniad Dysgu Cyffredinol (GLOs)

· Argraffwch y datganiadau hyn gan ddefnyddwyr amgueddfeydd, archifau  a llyfrgelloedd.
· Rhowch gynnig ar godio’r datganiadau gan ddefnyddio’r pum GLO – defnyddiwch ben blaen ffelt i bob GLO
Gwybodaeth a dealltwriaeth - pinc
Sgiliau – glas

Agweddau a gwerthoedd - gwyrdd
Mwynhad, ysbrydoliaeth, creadigrwydd – coch

Gweithgarwch, ymddygiad, cynnydd – oren

Nid yn ddatganiad dysgu – lliw arall

· Dewiswch y GLO sydd yn eich barn yn gweddu orau i’r datganiad
· Efallai y bydd rhai datganiadau’n cynnwys tystiolaeth o fwy nag un GLO – ceisiwch ddewis y GLO sydd yn eich barn chi yw’r un cryfaf, neu os nad yw hynny’n bosibl, dadansoddwch y datganiad i ganfod y ddau GLO

· Gweithiwch gyda chydweithiwr fel y gallwch drafod sut i godio’r datganiadau orau

· Argraffwch y canlyniadau i gymharu sut mae’ch codio yn cyd-fynd â’n codio ni (Gweler y ffeil wedi’i llwytho i lawr – rhowch gynnig ar godio - canlyniadau)

· Argraffwch Rhagor am GLOs os nad ydych yn siŵr pam roedd datganiad wedi’i godio mewn ffordd benodol ac os hoffech gael rhagor o fanylion. 

RHOWCH GYNNIG AR GODIO’R DATGANIADAU HYN GYDA CHYDWEITHIWR, YNA EDRYCHWCH AR Y CANLYNIADAU (ISOD) A CHYMHARWCH EICH ATEBION
Diolch ... Roedd y wraig hon yn hen-hen nain i mi ac rydym wedi bod yn ceisio tystiolaeth am dad fy hen daid ers rhai blynyddoedd

Dysgais am y gwersylloedd i Iddewon a sut yr oeddynt yn cael eu trin.  
Anhygoel.  Doeddwn i ddim yn sylweddoli bod Prescot mor bwysig h.y. oriorau, clociau a hefyd chwarae rhan fawr iawn yn y Chwyldro Diwydiannol.  
Darganfûm rywbeth na wyddwn o’r blaen, sef bod Hitler wedi ymosod ar yr Eidal ar ôl marwolaeth Mussolini

Pan oeddech chi’n mynd i wneud braslun, roedd y graig yna'n edrych yn debyg iawn i frechdan.  Rwy’n medru cofio’u henwau, sef calchfaen Hook Norton a graeanfaen dariannaidd
Mae'r llyfr wedi cadarnhau fy nealltwriaeth y gall prinder o hunan-barch gyfrannu at ddatblygu anhwylderau bwyta

Heddiw, deuthum i wybod am Publisher am y tro cynaf, a dylunio fy mhosteri cyntaf erioed!

Allwn i ddim hyd yn oed weithio gyda Applemac i ddechrau, a bellach rydw i wedi dysgu fy hun ... rwy'n meddwl mai drwy ymchwil gyda'r amgueddfa y cefais i hynny. 
Rydw i wedi dysgu edrych ar yr arteffactau ac ystyried pam maen nhw yno a beth yw eu pwysigrwydd.

Doedd gan fy ŵyr, sy’n dair oed, ddim diddordeb o gwbl mewn ysgrifennu, darllen na gwneud lluniau.  Ers iddo ddefnyddio’r cynllun hwn mae wedi dechrau adnabod geiriau, ysgrifennu ei enw ar ei ben ei hun a thynnu lluniau.
Fe’m dysgodd sut i ddefnyddio’r Rhyngrwyd i gael gafael ar gofnodion y Cyfrifiad ... Dw i’n ei defnyddio ar fy mhen fy hun rŵan.  Bu modd i mi ddarganfod fy nhaid nad oedd, i bob golwg, yn bodoli, drwy ddefnyddio’r Cyfrifiad
Mae wedi fy nysgu sut i weithio mewn grŵp a sut i gynnig syniadau
Mae ein plentyn pedair oed wedi cael trafferthion bychain gydag iaith a lleferydd. Mae darllen Planet [yn Llyfrgelloedd Essex] wedi ei gynorthwyo i geisio egluro'n rhugl y storïau a glywodd.

Bu [ymweliad fy ysgol ag Arddangosfa’r Holocost] yn agoriad llygad i mi weld y byd go iawn a gwnaeth i mi sylweddoli pa mor ofnadwy yr oedd pethau.  Gwnaeth i mi deimlo’n gryf ynglŷn â rhagfarn yn y byd
Gwnaeth y llyfr i mi deimlo’n falch fod gen i deulu sefydlog, ond yn drist fod llawer o bobl yn dioddef yr hyn a ddioddefodd Carmen, a chywilydd am nad ydw i’n tueddu i feddwl am bobl gydag anhwylderau bwyta.

Dydw i erioed wedi bod yn agos at unrhyw un gydag AIDS.  Wn i ddim sut y byddwn i’n ymateb pe bawn i.  Mae gen i ofn bod o gwmpas person ag AIDS ac rydw i’n gwybod bod hynny’n beth gwirion achos allwch chi ddim dal AIDS drwy siarad.  Yn gorfforol, rwy’n gwybod hyn, ond yn feddyliol, mae gen i ofn.  Rhagor o addysg sydd ei angen ar bobl fel fi.
Heddiw, fe gwrddais i â gwraig ryfeddol ... mam i wyth o blant.  Roedd y ffordd yr oedd y wraig hon wedi siarad mor agored am ei bywyd, ei phoen yn cael ei hadlewyrchu yng ngeiriau’r perfformiad – adferwyd fy ffydd yn yr oriel fel man gorffwys, lle ar gyfer trafodaeth a sgwrs – lle i ddysgu.
Dyw [Amgueddfeydd] ddim mor sych ag yr oeddent yn arfer bod pan ... dim ond câs gwydr gydag anifail wedi’i stwffio y tu ôl iddo, ac roedd hwnnw’n arfer bod yn anifail – dyna’r oll oedd yno a ssshhh – peidiwch â siarad.  Mae bellach yn hwyl ac yn brofiad
Fe wnaeth i mi deimlo’n drist dros y cymeriadau [yn y llyfr] a phobl gydag anhwylderau bwyta.  Gwnaeth i mi deimlo ychydig yn ddigalon oherwydd y ffordd yr oedd cymdeithas wedi creu person/pwysau delfrydol, er nad oes neb felly go iawn, ac fel y gall hyn ddinistrio bywydau pobl
Rwy’n meddwl bod hanes yn bwnc rhyfeddol.  Rydw i’n mwynhau’r amgueddfa hon yn fawr iawn.  Rwy’n gobeithio y dewch o hyd i fwy o hanes i’w ddangos i bobl
Fe wnaeth y ffotograffau a’r sleidiau ddod â phopeth yn fyw i ni ar ôl ein hymchwil cychwynnol ar bobl oes Fictoria, o lyfrau.

Mae fy mab wedi mwynhau llyfrau Jeremy Strong yn fawr iawn; maen nhw’n gwneud iddo chwerthin yn uchel a bod eisiau darllen darnau i mi.

Dw i’n meddwl eich bod yn treulio’r rhan fwyaf o’ch bywyd yn byw o ddydd i ddydd, yn meddwl am filiau, meddwl am fynd i'r gwaith, gyrru i fyny ac i lawr y draffordd neu rywbeth, ond pan ewch chi i oriel, rydych chi'n byw a phrofi celf, mae'n ffurf uwch ar fywyd, byw yn eich pen, ac mae'n heriol

Fe wnaeth prosiect [yr amgueddfa] ychwanegu at y pleser o fod yn y stiwdio, fe wnaeth y pleser yn un mwy nag a feddyliais i.  
Mae’r ddau blentyn wedi mwynhau eu hymweliad â’r llyfrgell, dewis eu llyfrau a threulio amser gartref yn eu darllen.

Mae [darllen Planet yn Llyfrgelloedd Essex] wedi annog fy mab i barhau i ddarllen drwy wyliau’r haf.  Mae hefyd wedi bod yn awyddus i ysgrifennu adolygiadau o lyfrau a gwneud lluniau
Beth oedd yn amlwg iawn oedd y ffaith nad oedd y plant wedi sylweddoli bod pobl Taunton yn bobl oes Fictoria ar y pryd [nes yr ymweliad â'r archifdy] ac ers hynny maent wedi dechrau ymchwilio i'w hanes teuluol eu hunain

[Rwy’n defnyddio’r llyfrgell i’m helpu] i gael swydd a dysgu sut i chwilio ar y Rhyngrwyd.  Rwy’n defnyddio’r Rhyngrwyd ar gyfer gwaith na allaf ei wneud gartref.  Rwy’n medru argraffu llythyrau cais yma, ond mae’n rhaid eu gwneud â llaw gartref.
Diolch i chi am gyflwyniad diddorol a llawn gwybodaeth ... fe wnaethon ni i gyd ei fwynhau yn fawr a daethom ymaith yn credu fod yn rhaid i ni chwilio’n ddyfnach i ddarganfod mwy am ein hetifeddiaeth a’r cartrefi y trigwn ynddynt

Diolch yn fawr iawn am eich llythyr yn ymateb i’m cais am unrhyw wybodaeth allai fod gennych am dŷ yn Wethersfield y clywais sôn iddo unwaith fod yn dafarn o’r enw’r ’Castle’.  O ganlyniad i’ch llythyr, mae fy ngwraig a minnau wedi ymweld â Wethersfield eto ac yn wir fe wnaethom alw i mewn yn y Bull yn Blackmore End.
Mae The Reading Planet wedi helpu i gynnal diddordeb fy merch mewn darllen yn ystod gwyliau’r haf.  Rydw i wedi darganfod hefyd ei bod hi’n dewis llyfrau gwahanol i’w deunydd darllen arferol (h.y. llyfrau ffeithiol a barddoniaeth) ac yn ffurfio barn annibynnol amdanynt.
Rwy’n dod yma i ymarfer.  Dim ond defnyddio’r cyfrifiadur ydw i.  Mae’r cyfrifiadur bellach yn hanfodol i fywyd. 
Fe gefais i yrfa newydd sbon yn dysgu Saesneg yn Tsieina – dilynais y TEFL ar-lein yn y llyfrgell am flwyddyn drwy’r coleg

Mae fy mhlentyn ieuengaf wedi gwneud cynnydd da iawn gyda’i darllen ... Mae’n deall mwy am sut mae’r llyfrgell yn gweithio 

Mae defnyddio’r llyfrgell yn fy ngwneud yn fwy hyddysg mewn defnyddio cyfrifiadur.  Roeddwn i’n arfer mynd yn nerfus o flaen cyfrifiadur ond bellach rwy’n teimlo’n fwy cyfforddus 

Ar y dechrau, roeddwn i’n teimlo y byddai sefyll i fyny o flaen pobl a darllen ein barddoniaeth yn anodd, ond deuthum yn fwy hyderus am fod pobl eraill yn teimlo fel yr o’n i’n teimlo wrth ddarllen fy ngwaith i ... o’r blaen, doeddwn i ddim yn darllen yn uchel yn y dosbarth, ro’n i’n dweud na. Rŵan, rwy’n medru darllen o flaen pawb. 
Welais i erioed Joe (fy mab 7 oed) yn ysgrifennu cymaint o farddoniaeth – ffantastig.  Diolch i chi – mae wedi agor ffenestr i fywyd Joe nad oeddwn yn gwybod am ei bodolaeth o’r blaen – wyddwn i ddim amdani – yr arddangosfa agorodd y ffenestr honno – rhyfeddol
Roedd hon yn arddangosfa gyffrous [Titanic].  Dyma’r tro cyntaf i mi feddwl am faint o bobl fu farw ac arwriaeth y rhai a lwythodd eraill i mewn i fadau achub, gan wynebu marwolaeth yn ddewr.
Mae wedi rhoi hyder i mi ... cyfweld pobl eraill a chwrdd â phobl eraill ... Rydw i wastad wedi bod yn nerfus ac yn bryderus ...rwyf wedi dysgu gwrando - rwy'n un sy'n hoff o sgwrsio, ac rwyf wedi dysgu gwrando

Cyn y sesiwn roeddwn i’n dibynnu ar eraill i gael gwybodaeth.  Rŵan (rwy’n cael mynediad drwy’r gwaith), rwy’n teimlo’n fwy annibynnol
Mae anhwylderau bwyta fel arfer yn datblygu o ganlyniad i broblemau eraill.   Rwy’n falch fod gen i deulu sefydlog
Mae cyfleusterau da yn y llyfrgell hon

Allwch chi gael ychydig o lyfrau Saesneg/Eidaleg i blant os gwelwch yn dda.  Mae cymuned Eidalaidd fawr yn Loughborough
Darllenais am y safle hwn yn Family History Monthly 2002 ... roeddech yn sicr yn teilyngu teitl “gwefan y mis”

Gwefan ardderchog ar gyfer pobl sy’n ymchwilio i hanes teuluol

Mae’r archif hwn yn amlwg yn gwneud ei orau gyda nifer cyfyngedig o staff i ymdopi â’r cynnydd enfawr yn y galw am hanes teuluol ... mae angen mwy o adnoddau

Mae’r oriau agor ar ddydd Llun yn siomedig

Mae’n brysur iawn o gwmpas droriau’r cofrestri plwyf
[Hoffwn weld] rhai enghreifftiau o grochenwaith/gemwaith/dillad ac ati Eingl-Sacsonaidd er mwyn cael ymdeimlad o’r cyfnod.

Rwy’n hynod ddiolchgar eich bod wedi gallu helpu cymaint arnaf yn barod, doeddwn i ddim yn credu y byddwn mor lwcus â darganfod manylion pellach mor rhwydd.  Rwy’n gwerthfawrogi’r ymdrechion a wnaed gennych ar fy rhan hyd yma.   
DATGANIADAU WEDI’U CODIO: Y CANLYNIADAU

Diolch ... Roedd y wraig hon yn hen-hen nain i mi ac rydym wedi bod yn ceisio tystiolaeth am dad fy hen daid ers rhai blynyddoedd

Gwybodaeth a dealltwriaeth – mwy o wybodaeth am hanes teuluol

Dysgais am y gwersylloedd i Iddewon a sut yr oeddynt yn cael eu trin.  
Gwybodaeth a dealltwriaeth – gwell dealltwriaeth o sut yr oedd pobl yn cael eu trin yn ystod yr Holocost

Anhygoel.  Doeddwn i ddim yn sylweddoli bod Prescot mor bwysig h.y. oriorau, clociau a hefyd chwarae rhan fawr iawn yn y Chwyldro Diwydiannol.  
Gwybodaeth a dealltwriaeth – mwy o wybodaeth am eu cymuned (Prescot)

Darganfûm rywbeth na wyddwn o’r blaen, sef bod Hitler wedi ymosod ar yr Eidal ar ôl marwolaeth Mussolini

Gwybodaeth a dealltwriaeth – dysgu ffaith benodol newydd
Pan oeddech chi’n mynd i wneud braslun, roedd y graig yna'n edrych yn debyg iawn i frechdan.  Rwy’n medru cofio’u henwau, sef calchfaen Hook Norton a graeanfaen dariannaidd
Gwybodaeth a dealltwriaeth -  cofio’r ffeithiau penodol

Mae'r llyfr wedi cadarnhau fy nealltwriaeth y gall prinder o hunan-barch gyfrannu at ddatblygu anhwylderau bwyta

Gwybodaeth a dealltwriaeth – cadarnhau gwybodaeth bresennol
Heddiw, deuthum i wybod am Publisher am y tro cynaf, a dylunio fy mhosteri cyntaf erioed!

Sgiliau – gwybod sut i ddefnyddio cyfrifiadur
Allwn i ddim hyd yn oed weithio gyda Applemac i ddechrau, a bellach rydw i wedi dysgu fy hun ... rwy'n meddwl mai drwy ymchwil gyda'r amgueddfa y cefais i hynny. 
Sgiliau – gwybod sut i wneud rhywbeth – magu hyder drwy amgueddfeydd

Rydw i wedi dysgu edrych ar yr arteffactau ac ystyried pam maen nhw yno a beth yw eu pwysigrwydd.

Sgiliau – meddwl am greiriau a sylwi arnynt
Doedd gan fy ŵyr, sy’n dair oed, ddim diddordeb o gwbl mewn ysgrifennu, darllen na gwneud lluniau.  Ers iddo ddefnyddio’r cynllun hwn y mae wedi dechrau adnabod geiriau, ysgrifennu ei enw ar ei ben ei hun a thynnu lluniau.
Sgiliau – cynnydd mewn sgiliau darllen ac ysgrifennu
Fe’m dysgodd sut i ddefnyddio’r Rhyngrwyd i gael gafael ar gofnodion y Cyfrifiad ... Dw i’n ei defnyddio ar fy mhen fy hun rŵan.  Bu modd i mi ddarganfod fy nhaid nad oedd, i bob golwg, yn bodoli, drwy ddefnyddio’r Cyfrifiad
Sgiliau – gwell sgiliau TG yn cynorthwyo gydag ymchwil i hanes teuluol

Mae wedi fy nysgu sut i weithio mewn grŵp a sut i gynnig syniadau

Sgiliau – gwell sgiliau gweithio mewn tîm

Mae ein plentyn pedair oed wedi cael trafferthion bychain gydag iaith a lleferydd. Mae darllen Planet [yn Llyfrgelloedd Essex] wedi ei gynorthwyo i geisio egluro'n rhugl y storïau a glywodd.

Sgiliau – gwell sgiliau cyfathrebu yn deillio o gymryd rhan yn y llyfrgell
Bu [ymweliad fy ysgol ag Arddangosfa’r Holocost] yn agoriad llygad i mi weld y byd go iawn a gwnaeth i mi sylweddoli pa mor ofnadwy yr oedd pethau.  Gwnaeth i mi deimlo’n gryf ynglŷn â rhagfarn yn y byd

Agweddau a gwerthoedd – newid agwedd tuag at gymdeithas
Gwnaeth y llyfr i mi deimlo’n falch fod gen i deulu sefydlog, ond yn drist fod llawer o bobl yn dioddef yr hyn a ddioddefodd Carmen, a chywilydd am nad ydw i’n tueddu i feddwl am bobl gydag anhwylderau bwyta.

Agweddau a gwerthoedd – yn fwy ymwybodol o rywbeth mewn perthynas â’u bywyd eu hunain
Dydw i erioed wedi bod yn agos at unrhyw un gydag AIDS.  Wn i ddim sut y byddwn i’n ymateb pe bawn i.  Mae gen i ofn bod o gwmpas person ag AIDS ac rydw i’n gwybod bod hynny’n beth gwirion achos allwch chi ddim dal AIDS drwy siarad.  Yn gorfforol, rwy’n gwybod hyn, ond yn feddyliol, mae gen i ofn.  Rhagor o addysg sydd ei angen ar bobl fel fi.

Agweddau a gwerthoedd – gwerth addysg i newid agweddau
Heddiw, fe gwrddais i â gwraig ryfeddol ... mam i wyth o blant.  Roedd y ffordd yr oedd y wraig hon wedi siarad mor agored am ei bywyd, ei phoen yn cael ei hadlewyrchu yng ngeiriau’r perfformiad – adferwyd fy ffydd yn yr oriel fel man gorffwys, lle ar gyfer trafodaeth a sgwrs – lle i ddysgu.
Agweddau a gwerthoedd – profiad yn cadarnhau gwerth oriel gelf
Dyw [Amgueddfeydd] ddim mor sych ag yr oeddent yn arfer bod pan ... dim ond câs gwydr gydag anifail wedi’i stwffio y tu ôl iddo, ac roedd hwnnw’n arfer bod yn anifail – dyna’r oll oedd yno a ssshhh – peidiwch â siarad.  Mae bellach yn hwyl ac yn brofiad
Agweddau a gwerthoedd – newid agwedd tuag at amgueddfeydd
Fe wnaeth i mi deimlo’n drist dros y cymeriadau [yn y llyfr] a phobl gydag anhwylderau bwyta.  Gwnaeth i mi deimlo ychydig yn ddigalon oherwydd y ffordd yr oedd cymdeithas wedi creu person/pwysau delfrydol, er nad oes neb felly go iawn, ac fel y gall hyn ddinistrio bywydau pobl
Agweddau a gwerthoedd – empathi gyda chymeriadau o lyfr yn arwain at gynnydd mewn dealltwriaeth am ddelwedd mewn cymdeithas

Rwy’n meddwl bod hanes yn bwnc rhyfeddol.  Rydw i’n mwynhau’r amgueddfa hon yn fawr iawn.  Rwy’n gobeithio y dewch o hyd i fwy o hanes i’w ddangos i bobl

Mwynhad, ysbrydoliaeth, creadigrwydd - mwynhad o ddysgu am hanes
Fe wnaeth y ffotograffau a’r sleidiau ddod â phopeth yn fyw i ni ar ôl ein hymchwil cychwynnol ar bobl oes Fictoria, o lyfrau.

Mwynhad, ysbrydoliaeth, creadigrwydd – teimlo’n ysbrydoledig gan y cyflwynwyd y pwnc mewn ffyrdd newydd

Mae fy mab wedi mwynhau llyfrau Jeremy Strong yn fawr iawn; maen nhw’n gwneud iddo chwerthin yn uchel a bod eisiau darllen darnau i mi.

Mwynhad, ysbrydoliaeth, creadigrwydd – mwynhad o ddarllen
Dw i’n meddwl eich bod yn treulio’r rhan fwyaf o’ch bywyd yn byw o ddydd i ddydd, yn meddwl am filiau, meddwl am fynd i'r gwaith, gyrru i fyny ac i lawr y draffordd neu rywbeth, ond pan ewch chi i oriel, rydych chi'n byw a phrofi celf, mae'n ffurf uwch ar fywyd, byw yn eich pen, ac mae'n heriol
Mwynhad, ysbrydoliaeth, creadigrwydd – ysbrydoliaeth o ymweld ag oriel gelf 

Fe wnaeth prosiect [yr amgueddfa] ychwanegu at y pleser o fod yn y stiwdio, fe wnaeth y pleser yn un mwy nag a feddyliais i.  
Mwynhad, ysbrydoliaeth, creadigrwydd – mwynhad yn arwain at newid yn ansawdd bywyd

Mae’r ddau blentyn wedi mwynhau eu hymweliad â’r llyfrgell, dewis eu llyfrau a threulio amser gartref yn eu darllen.

Mwynhad, ysbrydoliaeth, creadigrwydd – mwynhad o ddefnyddio’r llyfrgell

Mae [darllen Planet yn Llyfrgelloedd Essex] wedi annog fy mab i barhau i ddarllen drwy wyliau’r haf.  Mae hefyd wedi bod yn awyddus i ysgrifennu adolygiadau o lyfrau a gwneud lluniau
Mwynhad, ysbrydoliaeth, creadigrwydd – mae ymweld â’r llyfrgell wedi arwain at greadigrwydd a chynnydd
Beth oedd yn amlwg iawn oedd y ffaith nad oedd y plant wedi sylweddoli bod pobl Taunton yn bobl oes Fictoria ar y pryd [nes yr ymweliad â'r archifdy] ac ers hynny maent wedi dechrau ymchwilio i'w hanes teuluol eu hunain

Mwynhad, ysbrydoliaeth, creadigrwydd – ysbrydoliaeth o ymweld ag archifdy
[Rwy’n defnyddio’r llyfrgell i’m helpu] i gael swydd a dysgu sut i chwilio ar y Rhyngrwyd.  Rwy’n defnyddio’r Rhyngrwyd ar gyfer gwaith na allaf ei wneud gartref.  Rwy’n medru argraffu llythyrau cais yma, ond mae’n rhaid eu gwneud â llaw gartref.
Gweithgarwch, ymddygiad, cynnydd – defnyddio sgiliau TG a’r llyfrgell i gael swydd

Diolch i chi am gyflwyniad diddorol a llawn gwybodaeth ... fe wnaethon ni i gyd ei fwynhau yn fawr a daethom ymaith yn credu fod yn rhaid i ni chwilio’n ddyfnach i ddarganfod mwy am ein hetifeddiaeth a’r cartrefi y trigwn ynddynt

Gweithgarwch, ymddygiad, cynnydd – mwynhad yn arwain at fwriad i weithredu (ymchwil)
Diolch yn fawr iawn am eich llythyr yn ymateb i’m cais am unrhyw wybodaeth allai fod gennych am dŷ yn Wethersfield y clywais sôn iddo unwaith fod yn dafarn o’r enw’r ’Castle’.  O ganlyniad i’ch llythyr, mae fy ngwraig a minnau wedi ymweld â Wethersfield eto ac yn wir fe wnaethom alw i mewn yn y Bull yn Blackmore End.

Gweithgarwch, ymddygiad, cynnydd – gweithredu o ganlyniad i ddysgu rhywfaint o wybodaeth.

Mae The Reading Planet wedi helpu i gynnal diddordeb fy merch mewn darllen yn ystod gwyliau’r haf.  Rydw i wedi darganfod hefyd ei bod hi’n dewis llyfrau gwahanol i’w deunydd darllen arferol (h.y. llyfrau ffeithiol a barddoniaeth) ac yn ffurfio barn annibynnol amdanynt.

Gweithgarwch, ymddygiad, cynnydd – cynnydd yn newis a dealltwriaeth y ferch o lyfrau.
Rwy’n dod yma i ymarfer.  Dim ond defnyddio’r cyfrifiadur ydw i.  Mae’r cyfrifiadur bellach yn hanfodol i fywyd. 

Gweithgarwch, ymddygiad, cynnydd - newid yn y ffordd y mae pobl yn rheoli’u bywydau
Fe gefais i yrfa newydd sbon yn dysgu Saesneg yn Tsieina – dilynais y TEFL ar-lein yn y llyfrgell am flwyddyn drwy’r coleg

Gweithgarwch, ymddygiad, cynnydd – defnyddio cyfrifiaduron yn y llyfrgell yn arwain at yrfa newydd

